
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ১৩ )



তান্তঃকরণে কহিয়াছিলেন যে, ‘‘আপনি বার্লিউড” প্রদেশের পুনঃ পুনঃ প্রশংসা করিতেছেন বটে; কিন্তু তাহা আমার চক্ষে বিষতুল্য বোধ হইতেছে। কেননা, তথায় আমাকে প্রিয়তম ভগিনীগণের শোকে অভিভূত হইয়া একাকিনী বাস করিতে হইবে”। তিনি যাহা অনুমান করিয়াছিলেন, অতঃপর তাহাই ঘটিল। অর্থাৎ ১৮১৯ খৃষ্টাব্দে তাঁহার কনিষ্ঠ ভগিনীর মৃত্যু হইল। তিনি আপনার সহকারিণী ভগিনীর মৃত্যুতে অত্যন্ত অধৈর্য্য হইয়াও স্বাভাবিক ধৈর্য্যশীলতাগুণে সান্ত্বনা লাভ করিলেন। হানামুর এই সময়ে লিখিয়াছিলেন যে, “এতকাল পরে আমার জগতের সান্ত্বনাকারিণী, সৎকার্য্যের মন্ত্রিণী ও একমাত্র সহকারিণীকে হারাইয়াছি”। সেই সময়ে তিনি এক খানি উৎকৃষ্ট গ্রন্থ প্রকাশ করেন। ইহা তাঁহার রচনার শেষ গ্রন্থ হইলেও লোকের নিকট সমধিকরূপে সমাদৃত হইয়াছিল, কিন্তু তাহাতে পরিতাপিত হানার কিছুমাত্র শোকোপশম হয় নাই। তিনি যদিও বার্লি উড পল্লীতে জীবনের অবশিষ্ট কাল যাপন করিতে প্রতিজ্ঞা করিয়াছিলেন তথাপি নানা কারণে অত্যন্ত উত্যক্ত হওয়াতে অবশেষে পূর্ব্ববাসস্থান ত্যাগ করিয়া ক্লিফটন প্রদেশে বাস করিলেন। এই স্থানে আগমনাবধি তাঁহার স্বাস্থ্যভঙ্গের সহিত মানসিক বৃত্তি সমূহেরও ভঙ্গ হইতে আরম্ভ হইল। তখন তাঁহার বয়স ৮৩ বৎসর হইয়াছিল, সুতরাং

				 এই পাতা শেষ সম্পাদিত হয়েছে ১৬:৫৮টার সময়, ২৭ মার্চ ২০২১ তারিখে।

